
O festival internacional de música contemporánea da Coruña RESIS, creado en 2018 polo compositor
Hugo Gómez-Chao, é un extraordinario evento cultural que integra propostas musicais de vangarda
con diferentes linguaxes artísticas, en completa harmonía coas especiais características e
singularidades dos espazos escénicos, arquitectónicos e naturais onde se celebra. 

O alto nivel artístico desta edición, cun ciclo-homenaxe de concertos dedicados ao compositor
GYÖRGY LIGETI, peza crave da música contemporánea do século XX e o concerto "Pierrot Luniere" de
Arnold Schoenberg, homenaxe á figura de PABLO PICASSO no 50 aniversario da súa morte, deu
como resultado unha atractiva programación para o público asistente. Xunto á perfecta integración
das novas sonoridades e a paisaxe dunha cidade aberta ao mar, RESIS apostou nesta ocasión por
compositores e compositoras contemporáneas de referencia internacional, como REBECA
SAUNDERS, YOKO ONO, SARA GLOJNARIC, BEAT FURRER ou ALBERTO POUSADAS e directores
como NACHO DE PAZ ou FABRIÁN PANICELLO. 

Por esta VI edición pasaron prestixiosas formacións como QUATUOR DIOTIMA, MOSAIK ENSEMBLE,
KLEXOS, ARXIS ENSEMBLE, a ORQUESTRA SINFÓNICA DE GALICIA, a BANDA MUNICIPAL DE
MÚSICA DA CORUÑA xunto a destacados/as artistas como o coreógrafo belga DAMIEN JALET, a
compañia de danza holandesa NEDERLANDS DANS TEATER, o artista sonoro XOÁN - XIL, o creador
visual JUAN LESTA, o cineasta MANUEL DO RIO ou o cociñeiro con Estrela Michelín  LUIS VEIRA. 

En 2023 continuamos desenvolvendo o noso proxecto didáctico inclusivo A proxección sonora,
coa creación do espectáculo multidisciplinar A procura de ritmo e luz, un concerto para percusión e
luz deseñado para achegar a música experimental contemporánea ao público en xeral e ás persoas
con discapacidade auditiva en particular, con música de Arxis percussion group e tres obras de
videoarte de Gosia Trebac creadas para o proxecto. 

Un ano máis, RESIS foi seleccionado para participar nas Residencias Artísticas do Gaias, REGA para
a creación do proxecto Plasma, unha instalación sonora do compositor Pedro González , en
residencia con Klexos e Mosaik Ensenble, durante os meses de abril e maio na Cidade da cultura de
Santiago de Compostela. 
Tamén participamos nas Residencias artísticas Mariñán da Deputación da Coruña, comisariadas
por Aitana Cuétara coa presentación do espectáculo sonoro Só un só de Mario Cortizo.

En canto a estreas absolutas de obras, este ano contamos con seis: Plasma do compositor Pedro
González, Só un só do artista Mario G. Cortizo, Só hai horizonte do compositor Juan Vara, a
instalación sonora Faro horizontal/7 dos creadores Juan Lesta e Marco Maril, Libro delle immagini
do compositor Hugo Gómez-Chao e o espectáculo multidisciplinar A Procura de ritmo e luz.

Continuando co noso afán pola difusión do coñecemento musical contemporáneo, organizamos
diferentes encontros con artistas e ensaios de portas abertas cunha gran acollida entre o público
máis novo. 

Un ano máis RESIS, pechouse no mes de maio cunha espectacular acollida por parte da crítica, dos
medios e do público. Cunha media de 150 prazas dispoñibles por concerto, que na súa maioría
esgotáronse o primeiro día. 

Por iso, continuamos coa solución que implementamos no 2020 para ampliar a asistencia de
público, trasladándoa do campo presencial a outro virtual: a gravación en directo dos concertos
para a súa posterior difusión en redes. Unha opción que, ao mesmo tempo, permite captar novos
públicos e internacionalizar o festival.

A difusión en liña incrementou o público en cantidade, pero ademais posibilitou o acceso ao
festival dunha audiencia de menor idade, con independencia da súa localización xeográfica: así,
RESIS viuse en diferentes puntos da xeografía española e mesmo europea, alcanzando cada vez
máis participacións fose do continente. Nas redes sociais, Resis está nun momento de gran
expansión. 

Característica a destacar RESIS é, tamén, a aposta pola difusión das obras de novos/as artistas.
Nesta edición escoitouse música dos compositores/as máis consolidados/as xunto coa de
compositores/as emerxentes, coñecidos no campo da música contemporánea pola calidade e
innovación das súas obras. 

Outro dos principais logros RESIS é, máis aló da divulgación da música e as artes contemporáneas,
o seu compromiso coa formación e a educación xerando contextos que favorecen o intercambio
de coñecementos artísticos e tecnolóxicos como os debates, faladoiros, proxectos didácticos e
todos os encontros que levan a cabo paralelamente ao desenvolvemento dos concertos. 

Nesta VI edición, seguimos coa busca da mellora continua e sumamos esforzos para integrar a
sustentabilidade de forma transversal na nosa xestión, a través de diferentes accións aplicadas no
campo ambiental como o uso de equipos técnicos de luz e son de baixo consumo, a redución do
consumo de papel en prol da comunicación dixital como os programas de man e flayers en códigos
QR, materiais non contaminantes nos roll up, evitamos o consumo de envases de plástico dun só
uso etc. 

En canto á accesibilidade, procuráronse diferentes medidas alternativas para conseguir contornas
máis accesibles e posibilitar góceo das actuacións a un abanico máis amplo de públicos, como as
mochilas vibratorias para facilitar escóitaa das persoas con dificultades auditivas.

Baixo patrocinio do Concello da Coruña, Deputación da Coruña, Xunta de Galicia, INAEM e diferentes
colaboracións privadas, a marca RESIS, faise especialmente atractiva a público, crítica e
profesionais do medio, apostando por un festival cada vez máis internacional, de altísima influencia
mediática, consolidando un programa cultural anual con visión de futuro

REDESCUBRIR DIFERENTES ESPAZOS culturais e patrimoniais da cidade da Coruña con
intervencións musicais e artísticas deseñadas especificamente para cada ubicación. 

RECUPERAR O TALENTO GALEGO CON IMPACTO INTERNACIONAL, máis dun 50% dos/as intérpretes
son de Galicia, cunha aposta clara por artistas emerxentes que comezan a impulsar a súa obra e a ser
recoñecidos/as en Centroeuropa, para que amosen estas creacións na súa terra. 

POSICIONARNOS EN LOS CIRCUITOS INTERNACIONALES invitando a la ciudad de A Coruña a varios
de los artistas más prestigiosos a nivel mundial en el ámbito de la música contemporánea y convertir
a nuestra ciudad en una cita ineludible en el calendario anual para público nacional e internacional.

DESEÑAR UNHA PROGRAMACIÓN EXPANDIDA que desborda a música contemporánea e establece
vínculos con outras artes como o audiovisual, as performances, as artes vivas e mesmo a
gastronomía”.

COMPROMISO COA NOVA CREACIÓN, con máis dun 80% de obras novas que nunca antes se
escoitaran en Galicia. 

CARÁCTER FORMATIVO DO RESIS, con presenza de diferentes proxectos educativos en cada edición
e tamén con especial coidado na divulgación e contextualización na presentación de cada
obra/concierto. 

APOIO A ARTISTAS EMERXENTES, con bolsas en residencia para intervencións artísticas de
diferentes disciplinas. 

COMPROMISO COA IGUALDADE E A PARIDADE, de xeito trasversal nos diferentes equipos de traballo:
organización, técnico/as, programación ..

TRABALLO POLA INCLUSIÓN, a través de colaboracións con entidades de colectivos vulnerables
desde a primeira edición. 

SOSTIBILIDADE, con criterios de respecto coa contorna e cos espazos naturais e arquitectónicos en
todas as intervencións do Festival, así como da xeración do menor impacto ambiental e residuo cero.

IMPULSO DA LINGUA GALEGA, que o Festival RESIS emprega en todas as súas comunicacións e
eventos.

CREACIÓN DE EMPREGO LOCAL, cunha equipa humana estable na produción, organización e difusión
do Festival. 

DESCENTRALIZACIÓN DA OFERTA MUSICAL, as citas específicas de música contemporánea non son
abundantes en España. Por iso, con catro edicións celebradas, RESIS é xa unha cita ineludible a nivel
estatal. 

TRABALLO COLABORATIVO con diferentes asociacións e entidades culturais locais e autonómicas
para tecer unha rede de impulso da creación de vangarda.

+ 10 ESPAZOS DE INTERVENCIÓN                                                                                

A R T E  S a l a  d e  e x p o s i c i ó n s  P a l e x c o   E S P A C I O S  M U S E Í S T I C O S  F u n d a c i ó n

L u i s  S e o a n e  |  M u s e o  d e  B e l l a s  A r t e s  |  M U S E O S  C I E N T Í F I C O S  D o m u s  |

M u s e o  N a c i o n a l  C i e n c i a  e  T e c n o l o g í a  M U N C Y T  |   C a s a  C a s a r e s  Q u i r o g a

T E A T R O S  T e a t r o  C o l ó n   |  T e a t r o  R o s a l í a  d e  C a s t r o  P A T R I M O N I O

A R Q U I T E C T Ó N I C O  e  P A I S A X Í S T I C O  |  I g r e x a  d e  S a n t i a g o  |   M o n t e  d e  S a n

P e d r o  |  E S P A Z O S  D E  I N T E R V E N C I Ó N  U R B A N A |  S t u d i o  F o l l o w  |  C E N T R O S

D E  E N S I N O  C o n s e r v a t o r i o s  d e  m ú s i c a .



Durante os meses de abril e maio do 2023 celebrouse a VI edición de RESIS, cunha
programación que abarcou desde concertos de sonoridades contemporáneas, instalacións
sonoras, residencias artísticas, encontros con artistas ata proxectos colaborativos,
didácticos e de artes inclusivas.

PROGRAMACIÓN   
RESIS VI                                                                                                                                        

                                                                                                                            



 13|4                                                                                                                                 ARXIS ENSEMBLE                      
CONCERTO INAUGURAL    GRAPEFRUIT BOOK                                                         ÁRBORE DA VEIRA                     
  
                                                                                                                                                                                
15|4                                                                                                                                    ARXIS ENSEMBLE
CONCERTO    STILL                                                                            SALA DE EXPOSICIÓNS   PALEXCO                      
    
                                                                                                                                                                                
20|4                                                                                                                                   BANDA MUNICIPAL
CONCERTO   DESERTS                                                                                                      TEATRO COLÓN                      
    
                                                                                                                                                                                
21|4                                                                MARÍO G. CORTIZO , MARC ROSICH, ANA INÉS JARABES                      
CONCERTO SÓ UN SOLO                                                                    SALA DE EXPOSICIÓNS PALEXCO                      
     
                                                                                                      
22|4                                                                                                                                                   XOAN XIL
INSTALACIÓN SONORA ORGANISMO                                               CASA MUSEO CASARES QUIROGA 
      
        
22|4                                                                                                              NEDERLANDS DANS THEATER                      
PROXECCIÓN   MIST                                                                                                                       A DOMUS                      
                                                                                                                         
                                                                                                                                                                                
28|4                                                                                                               JUAN LESTA & MARCO MARIL 
INSTALACIÓN SONORA FARO HORIZONTAL / 7                                            FUNDACIÓN LUIS SEOANE                     
  
                                                                                                                                                                                
29|4                                                                                                                                 PLURAL ENSEMBLE
CONCERTO  PIERROT LUNAIRE                                                                       MUSEO DE BELAS ARTES
                                                                                                                                                                                
3|5                                                                                                                                     SINFONIETTA OSG 
CONCERTO   SÓ HAi HORIZONTE                                                           TEATRO ROSALÍA DE CASTRO
         
                                                                                                                                                                                
4|5                                                                                                                KLEXOS + MOSAIK ENSEMBLE
CONCERTO PLASMA                                                                                                     ESTUDIO FOLLOW

6|5                                                                                                                                     ARXIS PERCUSIÓN                      
CONCERTO INCLUSIVO A PROXECCIÓN SONORA II                                                   MUSEO MUNCYT                       
   
                                                                                                                                               
6|5                                                                                                                                    DIOTIMA QUARTET                       
CONCERTO  GRAN TORSO V                                                                                 IGREXA DE SANTIAGO

                                                                                                    
13|5                                                                                                                 KLEXOS MOSAIK ENSEMBLE
INSTALACIÓN SONORA PLASMA                                                                           CIDADE DA CULTURA                       
                                                                                                                                                                                

PROGRAMACIÓN RESIS 2023 

CONCERTO INAUGURAL GRAPEFRUIT BOOK  | ARXIS ENSEMBLE                                                         
XOVES 13/04/2023 20:00H | ÁRBORE DA VEIRA

PROGRAMA

DUST: BASS DRUM (2017/2018) - REBECCA SAUNDERS
LATITUDES (2020/2021) - SARA GLOJNARIC*
IMPROVISATION OF GRAPEFRUIT BOOK (1964)- YOKO ONO

*ESTREA EN ESPAÑA

Gastronomía e música contemporánea danse a man no festival RESIS para celebrar a súa
inauguración.  Un programa de tres obras creadas todas elas por mulleres dará o pistoletazo de saída
a tres semanas da cita máis importante da música contemporánea da Coruña.

Interpretada por Arxis Ensemble, a composición de Rebecca Saunders DUST: BASS DRUM abrirá o
programa coa percusión de Noè Rodrigo Gisbert e Sabela Castro.
Sara Glojnaric presenta por primeira vez en España LATITUDES, que terá a Magdalena Cerezo Facales
como solista de piano.

A peza IMPROVISATION OF GRAPEFRUIT BOOK, unha improvisación sobre o mítico libro de Yoko Ono e
icona da arte conceptual dos anos 60, pecha o programa cunha chiscadela á inminente celebración
do Día do libro. Ao remate do concerto, as e os asistentes poderán degustar un cóctel servido polo
chef con Estrella Michelin Luis Veira, de Árbore da Veira.





CONCERTO STLLL | DIRECTOR NACHO DE PAZ + ARXIS ENSEMBLE
SÁBADO 15/04/2023 20:00H | SALA DE EXPOSICIONES PALEXCO  

PROGRAMA

 STILL (2018) - BEAT FURRER*
 LA LUMIÈRE DU NOIR (2010) - ALBERTO POSADAS*
 GRAN HOTEL ABISMO (2021) - CLAUDIA CAÑAMERO**
 LIBRO DELLE IMMAGINI (2023) - HUGO GÓMEZ-CHAO***

*ESTREA EN ESPAÑA
**PREESTREA.
***ESTREA ABSOLUTA.

Á fronte do concerto inaugural do festival estará Nacho de Paz, director especializado nas
sonoridades contemporáneas e referente en Europa, que dirixirá a Arxis Ensemble, formación nada
no contexto da pasada edición do RESIS. Poderemos asistir á estrea en España de STILL, de Beat
Furrer, que repite este ano no festival.

Tamén é estrea en España LA LUMIÈRE DU NOIR, de Alberto Posadas. Claudia Cañamero tráenos
unha preestrea de GRAN HOTEL ABISMO. Ademais, para pechar o programa, teremos a estrea
absoluta do LIBRO DELLE IMMAGINI, a nova obra de Hugo Gómez-Chao, que na actualidade é
compositor residente na Real Academia de España en Roma





CONCERTO DESERTS | DIRECTOR JOSÉ TRIGUEROS + SOLISTA PERCUSIÓN NOÈ RODRIGO + BANDA
MUNICIPAL
XOVES 20/04/2023 20:00H | TEATRO COLÓN

PROGRAMA

A COVA SUMERXIDA (2017) - CARME RODRÍGUEZ*
PERCUSSION CONCERTO (2002) - BRETT WILLIAM DIETZ**
DÉSERTS (1950-54) - EDGAR VARÉSE

*ESTREA DA VERSIÓN REVISADA
**ESTREA EN GALICIA

Un ano máis, a Banda Municipal de A Coruña participa dentro da programación oficial do Festival
RESIS. Nesta ocasión ten como director invitado a José Trigueros, director asociado da Orquesta
Sinfónica de Galicia, e como solista de percusión a Noè Rodrigo.

O programa do concerto inclúe 3 obras: a estrea da versión revisada da compositora ribadense
CARME RODRÍGUEZ, A COVA SUMERXIDA, que se inspira na lenda popular da serea Maruxaina; a
estrea en España de PERCUSSION CONCERTO, do percusionista e compositor BRETT WILLIAM
DIETZ, unha obra composta para percusión solista que consta de tres movementos moi diferentes
entre sí e de alto nivel emocional. 
E, por último, a obra que da nome ao concerto, DÉSERTS, de
EDGAR VARÉSE, unha das máis emblemáticas do compositor francés, que a define como un retrato
"non só aos desertos físicos de area, mar, montañas e neve, senón tamén ao espazo interior de todos
os desertos que a xente pode atravesar".





CONCERTO RESIDENCIAS ARTÍSTICAS MARIÑÁN | SÓ UN SOLO | MARÍO G. CORTIZO, DIRECCIÓN
ESCÉNICA MARC ROSICH, ANA INÉS JARABES  
VERNES 21/04/2023 20:00H | SALA DE EXPOSICIÓNS PALEXCO

PROGRAMA 

SÓ UN SOLO | MARÍO CORTIZO***

***ESTREA ABSOLUTA

O resultado da primeira edición das Residencias Artísticas de Mariñán da Deputación da Coruña na
categoría de música estréase no RESIS 2023. Unha proposta escénica para percusión e electrónicas.

Só un solo é unha proposta escénica cun percusionista como único intérprete ou performer. Toda a
música é de creación propia, buscando a singularidade que este feito nos proporciona. 
Un reto para un intérprete que quere transcender do músico ao performer e do concerto ao
espectáculo escénico. Este espectáculo consta de tres obras musicais, cunha duración aproximada
de 10-15 minutos cada unha.

A primeira foi escrita para un dispositivo electrónico que controla pequenos electrodomésticos
sonoros, que permite estruturar os materiais musicalmente.
A segunda obra foi escrita para un dispositivo autómata, programado previamente para producir os
materiais musicais como unha base mecánica. Hai unha parte solista para tocar por riba desta base
cun baixo e uns tubos afinados.
A terceira obra, conectada coa música de raíz, é un solo para pandeireta e electrónica. Todo o
espectáculo está feito con instrumentos de nova creación deseñados polo compositor, excepto a
pandeireta.





INSTALACIÓN SONORA ORGANISMO | ORGANSCAPE XOÁN-XIL LÓPEZ
SÁBADO 22/04/2023 13:00H | CASA MUSEO CASARES QUIROGA
 

ORGANISMO é unha instalación sonora concibida como unha sorte de autómata que emula un
repertorio de sons asociados co mundo natural, centrado, nesta primeira fase, nos sons das
aves a modo de estudio posdigital de ornitoloxía mecánica.

Esta instalación forma parte do proxecto Organscape no que ademais inclúense unha serie
de pezas compostas para órgano e que xorden da conversión de gravacións de campo de
diferentes localizacións xeográficas ás características deste instrumento histórico.

Esta proposta nace da experimentación con diferentes aproximacións á mímese musical da
paisaxe sonora partindo dunha investigación relativa aos rexistros especiais que atopamos
nalgúns órganos, principalmente durante o período Barroco, destinados a imitar sons
paramusicais, como o dos paxaros ou o dos tronos.





PROXECCIÓN MIST | NEDERLANDAS DANS THEATER 
SÁBADO 22/04/2023 20:00H | A DOMUS

MIST é unha película de danza multidisciplinar de Damien Jalet que vén dende os Países Baixos e
Nederlands Dans Theater (NDT) coa estreita colaboración do artista visual Nawa Kohei e o
videógrafo Rahi Rezvani.

Carnal, visceral e fantasmagórica, a película funde a metáfora e metamorfose nun ambiente cheo de
néboa e gran beleza, un espazo no que compara os corpos co ritmo da vida e que explora a fina liña
entre a realidade e o espellismo, a ciencia e a mitoloxía.

Resulta un verdadeiro espectáculo onde os 18 bailaríns interactúan parecendo a propia natureza,
recreando o lume, unha erupción volcánica, un furacán, unha fervenza ou mesmo un río. Baseada na
estética do Renacemento italiano e na técnica de Leornardo da Vinci, o "sfumato", nesta mostra de
arte coreográfica desaparecen as fronteiras do suxeito e a súa contorna.

MIST (Néboa) sinala o debut do coreógrafo belga-francés Damien Jalet, cuxas creacións tenden a ser
visualmente impresionantes, cinéticas e dan que pensar. Jalet creou Mist, unha película de danza
multidisciplinar, en pechada colaboración co artista visual xaponés Kohei Nawa e o videógrafo Rahi
Rezvani.

Metafórico e metamórfico, Mist foi creada no medio da pandemia da COVID19 e captura un sentido de
rendición ao seu borroso ambiente, ao tempo que atopa unha beleza transcendente que mergulla ás
e aos visitantes nun estado hipnótico.





INSTALACIÓN SONORA FARO HORIZONTAL/7 | JUAN LESTA  (AUTOR) Y MARCO MARIL (DISEÑO
SONORO)
VERNES 28/04/2023 20:00H | FUNDACIÓN LUIS SEOANE

***ESTREA ABSOLUTA

O artista visual Juan Lesta, dentro da súa investigación no diálogo entre a experimentación
audiovisual e a música, propón esta instalación audiovisual de sete canles de audio e vídeo na que
interveñen espacial e temporalmente cinco intres distintos dun mesmo horizonte mariño galego, ao
atardecer.

Esta intervención no tempo e no espazo, que ten a súa estrea absoluta no RESIS, conxela
temporalmente eses intres e modifica o espazo a través de formas xeométricas que distorsionan a
estrutura lineal do horizonte mariño.

No deseño sonoro, a cargo do músico Marco Maril, cada un dos diferentes horizontes ven
acompañado dun espazo sonoro que tamén resulta alterado cando aparecen as distorsións
xeométricas. 

A nivel escultórico, esta peza pretende representar en conxunto a configuración dun faro, elemento
culturalmente ligado ao horizonte mariño. Neste caso o faro, ademais de representar o lugar dende o
que ver o horizonte, converterase nun xenerador do propio horizonte.





CONCERTO  PIERROT LUNAIRE | DIRECTOR FABIÁN PANISELLO | SOPRANO LAIA FALCÓN | PLURAL
ENSEMBLE 
SÁBADO 29/04/2023 20:00H | MUSEO DE BELAS ARTES

PROGRAMA

 À 5 (2017) - FABIÁN PANISELLO*
 FLASHES (2017) - DAN YUHAS*
 PIERROT LUNAIRE (1912) - ARNOLD SCHÖNBERG

*ESTREA EN GALICIA

Así mesmo, RESIS únese á celebración do Ano Picasso co concerto de “Pierrot Lunaire” de Arnold
Schoenberg, interpretado por Plural Ensemble baixo a dirección de Fabián Panisello. O titular da
cátedra de composición da Escuela Superior de Música Reina Sofía (da que foi director académico
entre 1996 e 2019) dirixe ao ensemble fundado por el mesmo e á soprano Laia Falcón, gañadora en
2010 do premio á Mellor Cantante do Mozarteum de Salzburgo.

O presente concerto propón un percorrido que transcorre dende a música instrumental pura
representada pola obra Flashes de Dan Yuhas para clarinete e conxunto, pasa pola obra À5 de Fabián
Panisello que, sen deixar de ser un proceso musical único, garda unha referencia ao seu teatro
musical multimedia Les Rois Mages, e chega finalmente ao recoñecido Pierrot Lunaire de Arnold
Schönberg, monodrama emblemático de principios do século XX que marcou unha nova dirección no
que se refire á música dramática para ensemble de pequeno formato.





CONCIERTO SÓ HAI HORIZONTE | DIRECTOR JOSÉ TRIGUEROS | SINFONIETTA OSG  
MÉRCORES 03/05/2023 20:00H | TEATRO ROSALÍA DE CASTRO

PROGRAMA

RAMIFICATIONS (1968) - GYÖRGY LIGETI
 SÓ HAI HORIZONTE (2022) - JUAN VARA**

**ESTREA ABSOLUTA

O desembarco do RESIS no Teatro Rosalía de Castro prodúcese da man da prestixiosa Sinfonietta da
Orquesta Sinfónica de Galicia cun programa único composto por dúas obras e dirixido por José
Trigueros, director asociado da OSG.

A primeira, RAMIFICATIONS, de György Ligeti, converterase na primeira vez que escoitemos ao
compositor no RESIS. No centenario do seu nacemento, o festival quere ter presente a un dos
compositores máis importantes do século XX.

A segunda peza é SÓ HAI HORIZONTE, unha creación que aglutina música, cinematografía e poesía.
Cunha selección de versos do poeta, narrador e ensaísta Xavier Seoane e un conxunto de imaxes dos
fotógrafos Francisco Pillado González, Schmidt de las Heras, José Vázquez Paz, José Villar Martelo,
Vari Caramés, José Caruncho, Xurxo Gómez-Chao, Xoán Piñón e Juan Rodríguez, o compositor Juan
Vara presentou a súa idea ao cineasta Manuel del Río, configurando unha montaxe fílmica (en tres
movementos) onde a música é fusionada coidadosamente cos poemas recitados e as fotografías
tratadas cinematograficamente.





CONCERTO  PLASMA | KLEXOS + MOSAIK ENSEMBLE
XOVES 04/05/2023 20:00H | STUDIO FOLLOW

PROGRAMA

YOUR SMARTEST CHOICE (2017) - HUIHUI CHENG
SED LIBERA (2022) - MARISOL JIMÉNEZ
PLASMA (2023) - PEDRO GONZÁLEZ**

** ESTREA ABSOLUTA. 

PLASMA, unha obra froito da residencia artística REGA 23 do Gaiás en colaboración co RESIS, recolle
as ideas da vangarda da música académica europea cos últimos avances tecnolóxicos, propoñendo
un espazo para o diálogo e o pensamento crítico ao redor das dinámicas de crecemento e o
desenvolvemento técnico na nosa realidade contemporánea.

Esta instalación/performance preséntase nun espazo (o polígono da Grela) tradicionalmente
vinculado á industria pero na actualidade foco da arte contemporánea como é o Studio Follow.

A proposta é froito da colaboración entre o ensemble Klexos, o ensemble Mosaik e o compositor
Pedro González Fernández, unidos para crear un espectáculo multimedia para cuarteto de saxofóns
solista, ensemble mixto e Realidade Virtual. O formato usa o recurso da Realidade Virtual para
extender as posibilidades expresivas dos músicos e os seus instrumentos no escenario. Ademais,
esta configuración escénica xera novas formas de participación e interacción público, artista e obra.

resisfestival.com





PROXECTO DIDÁCTICO E INCLUSIVO A PROXECCIÓN SONORA IIARXIS PERCUSSION GROUP + GOSIA
TREBACZ
SÁBADO 06/05/2023 13:00H | MUSEO MUNCYT

** ESTREAABSOLUTA

ESTREA ABSOLUTA DE ARXIS PERCUSSION GROUP E TRES OBRAS DE VIDEOARTE DA CREADORA
GOSIA TREBAC.

Un concerto para percusión e luz deseñado co obxectivo de achegar a música experimental
contemporánea ao público en xeral e ás personas con discapacidade auditiva en particular.
Financiada pola Fundación Emalcsa dentro da VI Convocatoria ‘Cultura accesible e Inclusiva, conta
coa colaboración de ACOPROS e FAXPG e celébrase no Museo Nacional de Ciencia y Tecnología
MUNCYT.
A través dunha serie de talleres, os e as participantes introduciranse, de maneira activa,
nasdiferentes prácticas sonoras contemporáneas. Ademais, estableceranse puntos de encontro,
diálogo e creación artística entre persoas xordas e músicos.





CONCERTO GRAN TORSO | DIOTIMA QUARTET
SÁBADO 06/05/2023 21:00H | IGREXA DE DANTIAGO

PROGRAMA

GROSSE FUGUE (1825-1826) - LUDWIG VAN BEETHOVEN
CUARTETO PARA CUERDA Nº 2 (1968) - GYÖRGY LIGETI
GRIDO (2001) - HELMUT LACHENMANN

O gran referente do RESIS, o seu Gran Torso, é un concerto que reúne obras que supuxeron
un punto de inflexión na historia da música.

Nesta ocasión, son Beethoven, Ligeti e Lachenmann os protagonistas con tres obras que
significaron un antes e un despois. Volvemos, así tamén, á figura de Ligeti, homenaxeado
nesta edición. 

Todo a cargo do cuarteto de corda Diotima, un dos máis demandados do mundo, que actúa
por primeira vez en Galicia.

resisfestival.com





INSTALACIÓN  SONORA PLASMA
SÁBADO 13/05/2023 11:00H | CIDADE DE LA CULTURA

PROGRAMA

Durante a residencia artística o compositor Pedro González e os ensembles Klexos e Mosaik acabarán
de definir os materiais multimedia da nova peza Plasma.

Tambiénensayarán os fragmentos musicais que formarán parte do concerto que se realizará dentro
do marco do festival Resis na Coruña. 

Un vez acabados o proceso de creación e a performance, os resultados da colaboración expoñeranse
nun espazo do Gaias. O formato da presentación será o dunha instalación interactiva en Realidade
Virtual. 

Desta maneira os visitantes da Cidade da Cultura poderán acceder á obra musical comisionada
mediante a exploración activa dunha contorna virtual que esconde paisaxes abstractas derivadas de
materiais extraídos do proceso de creación da peza. Estes materiais incluirán escaneados 3D de
partes do corpo dos músicos, fragmentos da partitura, modelos dos instrumentos, animacións ou
relatos persoais dos artistas involucrados.

resisfestival.com





1. PROXECTO DIDÁCTICO INCLUSIVO A PROXECCIÓN SONORA II | ARXIS PERCUSSION GROUP
11/03/2023 – 06/05/2023 | MUNCYT

2. ENSAIOS POERTAS ABERTAS | NACHO DE PAZ, ARIXS ENSEMBLE
14/04/2023 18:00H | CONSERVATORIO PROFESIONAL DE MÚSICA 

3. ENCONTRO PREVIO ARXIS ENSEMBLE | NACHO DE PAZ, CLAUDIA CAÑAMERO, HUGO GÓMEZ-
CHAO, PACO YÁÑEz
15/04/2023 19:15H | SALA MUNICIPAL DE EXPOSICIONES PALEXCO

4. ENCONTRO PREVIO BANDA MUNICIPAL | CARME RODRIGUEZ, NOÈ RODRIGO, JOSÉ TRIGUEROS
20/04/2023 19:30H | TEATRO COLÓN

5. PRESENTACIÓN RESIDENCIAS ARTÍSTICAS MARIÑAN – MÚSICA | COMISARIA AITANA CUÉTARA,
CHUS ÁLVAREZ
21/04/2023 19:15H | SALA MUNICIPAL DE EXPOSICIÓNS PALEXCO

6. ENCONTRO PREVIO PLURAL ENSEMBLE | COMPOSITOR FABIÁN PANISELLO, MUSICÓLOGA ROSA
FERNÁNDEZ
29/04/2023 19:15H | MUSEO BELLAS ARTES

7. ENSAIOS POERTAS ABERTAS | KLEXOS + MOSAIK ENSEMBLE
03/05/2023 18:30H | STUDIO FOLLOW

8. ENCONTRO ORGANISMO | CREADOR XOAN XIL, CURADOR JAVIER TRIGALES
05/05/2023 19:00H | CASA CASARES QUIROGA

ACTIVIDADES PARALELAS 
VI edición resisfestival.com

